
токмо дивимся твоему государскому благоразумичеству. 
и сего ради сетуем и унываем, 
яко благополучна времени себе не обретаем. 

150 где бы тебе, государю, своя недостатки изрековати, 
и от тебя, государя, милости царя прошати. 
страшно убо есть царю приступати, 
и многия глаголы и речи пред ним простирати. 
и того ради ум и смысл избавляется, 

155 и язык и к устне ясне не простираются. 
и паки несть достойно к тебе, государю великому царю, 
приходящему по тело Христово к самому божественному олтарю. 
Худу и малу червю пред тобою, государем-царем, гласити, 
токмо подобает от тебя, государя-царя, милости просити. 

160 аще мы и иноцы не подобает нам чести искати, 
но обаче не бранной твоей царской милости претекати. 
Не положи, государь, на нас, убогих, своего царскаго гнева, 
аще и вина наша, богомолцов твоих, пред тобою, государем, доспела. 
За сие наше убогое к тебе, государю, дерзновение, 

165 велико убо к богу наше согрешение. 
вами, государи-цари, вмале знаеми, 
сего ради аки руб при пути от всех попираеми. 
того ради милости просим от тебя государя-царя, 
свое течение пред тобою государем-царем творя. 

170 некли призриши государь на убогих своею царскою милостию, 
и покрыеши наше недостоинство своею тихостию. 
как тебе государю-царю всесилный бог известит, 
и царское твое сердце благодатными своими лучами озарит. 
так твое царское величество и изволит, 

175 а наше убожество всегда о тебе государе-царе бога молит. 
Тако ж будет твоею царскою милостию призрени, 
и не до конца от всех человек отриновени, 
да и рождьшее червишко наше помиловано будет, 
и своего достояния не отбудет. 

180 иже ныне пребывает в твоем царском чину, 
и к тебе приносит свою рабскую вину. 
прочее дай бог ты, государь, здрав был и многолетен, 
и во своем царском величестве пресветел. 
на своем царском высокодржъавном престоле, 

185 а нам бы всегда быти в православном нашем символе. 
и за тебя, государя царя, бога молити, 
чтобы тебе, государю, вся благая от него получити 

во веки. Аминь. 
Бьет челом богомолец твой государев царев, 
преже бывшей у тебя государя служитель олтарев. 

190 простыи многогрешный к манах, 
а не ермонах. 
званием убогий имярек, 
иже твоея милости царския всегда ища/ 

